
AZTERKETARAKO ARGIBIDEAK 

● Irakurri lehenik hasierako egoera, azterketaren testuingurua ondo 
ulertzeko. 

● Azterketak 5 ataza labur ditu. 
● Horietako bitan, A) edo B) aukera hautatu dezakezu. 
● Guztira 10 puntu daude (ataza bakoitzak 2 puntu balio du). 
● Azterketa erantzun-orrien koadernoekin batera entregatu behar 

duzu. 
● Azterketa egiteko 60 minutu dituzu. 

 

 

          Ez ahaztu kodea azterketa-koaderno guztietan idaztea. 

Kultura‑elkarte batek laguntza eskatu dizu, Espainia eta Europa lehen aldiz 
bisitatzen dituzten pertsonei zuzendutako gida erraz bat prestatzeko.  

Zure lana izango da mapak, grafikoak, testuak eta irudiak aztertzea, eta, 
horien bidez, modu argi eta ulerterrazean azaltzea nolakoa den lurraldea, 
biztanleria, nolakoak diren paisaiak eta zer den Europar Batasuna.  

Gidak ulerterraza izan behar du, ingurua ezagutzen ez duten eta lehen aldiz 
iristen diren pertsonentzat pentsatuta baitago. 

1. ATAZA: Begiratu Espainiako mapa fisikoari, eta erantzun, gidaren sarrerari 
forma emateko (2 puntu) 
 

 
Iturria: Nazioarteko Institutu Geografikoa 

1. Aukeratu bisitariei azaltzeko garrantzitsuak iruditzen zaizkizun bi 
erliebe‑eremu .  

2. Azaldu zure hitzekin zer alde dagoen eremu menditsu baten eta eremu 
lau baten artean.  

3. Gehitu gida osatzeko esaldi bat, azalduz zergatik izan ohi diren mendiko 
ibaiak azkarragoak. 

2. ATAZA: Non bizi da jende gehien eta zergatik? Hautatu aukera bat ataza hau 
egiteko. (2 puntu) 

A) Biztanleriaren grafikoa: Begiratu Andaluzia, Madril eta Euskadiko 
biztanleriaren grafikoari eta erantzun galderei: 

 

 

 

Iturria: INE  

1. Zein autonomia‑erkidego nabarmendu  beharko zenuke gidan populazio 
handieneko gisa? 

2. Zein da populazio txikienekoa? 

3. Idatzi esaldi sinple bat azaltzeko zergatik duten autonomia‑erkidego 
batzuek beste batzuek baino biztanle gehiago. 

 

B) Biztanleriaren mapa: Grafikoarekin lan egin ordez taula batekin lan egitea 
nahiago baduzu, erabili INEren datuak eta erantzun galderei: 

 

Espainiako udalerrien populazio-zifra ofizialak: Udal-erroldaren berrikuspena, totala, 
erkidegoak eta hiri autonomoak 

 
Andaluzia 
Madrilgo Erkidegoa 
Euskadi 

Iturria: INE 

 

1. Zehaztu zein autonomia‑erkidegok duen biztanle kopuru handiena.  

2. Zehaztu zein den biztanle gutxien duen autonomia-erkidegoa.  

3. Azaldu hiru arrazoi posible autonomia‑erkidego batzuetan beste 
batzuetan baino biztanle gehiago egoteko. 

 

 

 

 

 

 

 

 

Espainiako udalerrien populazio-zifra ofizialak: Udal-erroldaren berrikuspena, totala, 
erkidegoak eta hiri autonomoak, 2021 

3. ATAZA: Zer jakin behar dute Europar Batasunari buruz? Irakurri testua eta 
erantzun galderei. (2 puntu) 

Europar Batasuna (EB) Europako hainbat herrialdek osatutako 
erakundea da; herrialde horiek hainbat arlotan elkarlanean aritzeko 
erabakia hartu zuten. Elkarlan hori kontinentean izandako gatazka‑aldi 
baten ondoren hasi zen, zenbait estatuk uste izan baitzuten elkarrekin 
lan egiteak etorkizun egonkorragoa eraikitzen lagun zezakeela. 
Denboraren poderioz, herrialde gehiago batu dira, gaur egungo taldea 
osatu arte. 

EBn parte hartzen duten herrialdeek antzeko ideiak partekatzen dituzte 
elkarrekin bizitzeko moduari eta bizitza politikoa, ekonomikoa eta soziala 
antolatzeko moduei buruz. Koordinazioa bermatzeko, EBk hainbat 
erakunde ditu; erakunde horiek arauak proposatu, eztabaidatu eta estatu 
kide guztiei eragiten dieten erabakiak hartzen dituzte. Erakunde hauei 
esker, herrialdeek elkarrekin lan egin dezakete garrantzitsutzat jotzen 
dituzten gaietan. 

EBren barruan, herrialdeen arteko harremanak errazten dituzten 
akordioak daude. Akordio horiek eragina dute bidaietan, merkataritzan, 
hezkuntzan edo estatu kideen arteko lan‑harreman etan. Gainera, EBk 
proiektuak bultzatzen ditu eskualdeei laguntzeko, azpiegiturak 
hobetzeko edo lurraldeen arteko lankidetza sustatzeko. 

Hala ere, EBk historia, kultura eta behar desberdinak dituzten 
herrialdeak biltzen ditu. Horregatik, batzuetan elkarrizketa luzeak behar 
izaten dira erabaki bateratuetara iristeko. Dena den, erakundeak 
lankidetzarako espazio garrantzitsua izaten jarraitzen du, bai Europa 
barruan eta baita munduarekin dituen harremanetan ere. 

Iturria: Europar Batasuneko webgune ofiziala. https://european-union.europa.eu/easy-read_es 

1. Aipatu EBko kide izatearen bi abantaila, gidarako erabiliko 
zenituzkeenak.  

2. Aipatu erronka edo zailtasun bat. 

EHU

https://european-union.europa.eu/easy-read_es

3. Azaldu zure hitzekin zer esan nahi duen zirkulazio-askatasunak. 
 
4. ATAZA: Zer paisaia mota aurki ditzakete? Begiratu irudiak, aukeratu bat eta 
erantzun galderei (2 puntu) 

A) Begiratu irudiari eta erantzun: 

 

1. Nola deskribatuko 
zenuke paisaia hau gidarako? 
Azaldu zergatik. 

2. Aipatu bi elementu 
ikusgarri. 

3. Gehitu abantaila bat eta 
eragozpen bat halako espazio 
batean bizitzeari buruz. 

Iturria: Pixaby 

 

B) Begiratu irudiari eta erantzun: 

 

1. Nola deskribatuko 
zenuke paisaia hau? Azaldu 
zergatik. 

2. Aipatu bi elementu 
ikusgarri. 

3. Gehitu abantaila bat eta 
eragozpen bat halako espazio 
batean bizitzeari buruz. 

Iturria: Pixaby 

5. ATAZA: Nola antolatzen da Espainia lurralde mailan? (2 puntu) 
 

ESPAINAKO MAPA POLITIKOA 

Iturria: Nazioarteko Institutu Geografikoa  

1. Kokatu Espainiako autonomia‑erkidegoak mapan.  

2. Azaldu modu errazean zer den autonomia‑erkidego  bat.  

3. Gehitu azalpen labur bat azaltzeko zergatik den erabilgarria gobernu 
maila desberdinak egotea (tokikoa, autonomikoa, estatukoa). 

EHU

